



ՈՐՈՇՈՒՄ
 13 նոյեմբերի 2013 թվականի №396Ա
ք.Երևան
«ԲՈՒՌ ԳՐՈՒՊ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ «ԵՂՎԱՐԴ-2» ՓՈՔՐ ՀԻԴՐՈԷԼԵԿՏՐԱԿԱՅԱՆԻ ԿԱՌՈՒՑՄԱՆ №0175 ԼԻՑԵՆԶԻԱՅԻ ԳՈՐԾՈՂՈՒԹՅԱՆ ԺԱՄԿԵՏԸ ԵՐԿԱՐԱՁԳԵԼՈՒ ՀԱՅՏԸ ՄԵՐԺԵԼՈՒ ՄԱՍԻՆ 

 Հաշվի առնելով, որ՝ 

ա) Հայաստանի Հանրապետության հանրային ծառայությունները կարգավորող հանձնաժողովի (այսուհետ՝ Հանձնաժողով) 2005 թվականի օգոստոսի 3-ի №105Ա որոշմամբ «Բուռ Գրուպ» սահմանափակ պատասխանատվությամբ ընկերությանը (այսուհետ՝ Ընկերություն) տրամադրվել է «Եղվարդ-2» փոքր հիդրոէլեկտրակայանի կառուցման լիցենզիա՝ երեք տարի գործողության ժամկետով,

բ) Հանձնաժողովը 2008 թվականի հուլիսի 30-ի №414Ա որոշմամբ երկարաձգել է Ընկերության «Եղվարդ-2» փոքր հիդրոէլեկտրակայանի կառուցման №0175 լիցենզիայի գործողության ժամկետը մինչև 2011 թվականի օգոստոսի 3-ը, այնուհետ 2011 թվականի հուլիսի 20-ի №352Ա որոշմամբ՝ մինչև 2013 թվականի օգոստոսի 3-ը,

գ) «Էներգետիկայի մասին» Հայաստանի Հանրապետության օրենքի 5-րդ հոդվածի 1-ին կետի ե) ենթակետի համաձայն՝ էներգետիկայի բնագավառում պետական քաղաքականության հիմնական սկզբունքներն են՝ տեղական էներգետիկական պաշարների, էներգիայի այլընտրանքային աղբյուրների արդյունավետ օգտագործումը և դրան ուղղված տնտեսական ու իրավական մեխանիզմների կիրառումը, իսկ թ) ենթակետի համաձայն՝ հանրապետության էներգետիկական անկախության խթանումը, այդ թվում՝ տեղական էներգետիկ պաշարների տարատեսականացման և արտադրական հզորությունների առավելագույնս օգտագործման ապահովումը,

դ) Ընկերությունը 2005 թվականի օգոստոսի 3-ից առ այսօր չի ավարտել «Եղվարդ-2» փոքր հիդրոէլեկտրակայանի կառուցման աշխատանքները և 2013 թվականի օգոստոսի 1-ին դիմել է Հանձնաժողով՝ №0175 լիցենզիայի գործողության ժամկետը ևս երկու տարի երկարաձգելու հայտով,

ե) Հանձնաժողովի 2011 թվականի հուլիսի 20-ի №352Ա որոշման 2-րդ կետի 2-րդ ենթակետի համաձայն՝ Ընկերությունը «Եղվարդ-2» փոքր հիդրոէլեկտրակայանի կառուցման №0175 լիցենզիայի պայմանները չկատարելու պատճառով պարտավոր էր երկշաբաթյա ժամկետում Հանձնաժողով ներկայացնել քսաներեք միլիոն երկու հարյուր յոթանասունհինգ հազար դրամ գումարի երաշխիք՝ ինչն առ այսօր չի ներկայացվել,

զ) Հայաստանի Հանրապետության էներգետիկայի կարգավորող հանձնաժողովի 2002 թվականի հունվարի 30-ի (4 որոշման 1-ին կետով հաստատված Հայաստանի Հանրապետության էներգետիկայի բնագավառում գործունեության լիցենզավորման կարգի (այսուհետ Կարգ) 5.2 կետի համաձայն՝ լիցենզիայի գործողության ժամկետի երկարաձգման հայտն իր մեջ պետք է պարունակի իրականացված աշխատանքների մասին տեղեկանք, որը սակայն Ընկերության կողմից չի ներկայացվել,
է) «Լիցենզավորման մասին» Հայաստանի Հանրապետության օրենքի 31-րդ հոդվածի 1-ին մասի 1-ին կետի և Կարգի 5.8 կետի համաձայն՝ լիցենզիայի գործողության ժամկետի երկարաձգման հայտը մերժվում է, եթե հայտատուի ներկայացրած փաստաթղթերը թերի են, և 
հիմք ընդունելով «Էներգետիկայի մասին» Հայաստանի Հանրապետության օրենքի 5-րդ հոդվածի 2-րդ կետը, 26-րդ հոդվածը, 28-րդ հոդվածի 1-ին կետի ա) ենթակետը, «Լիցենզավորման մասին» Հայաստանի Հանրապետության օրենքի 31-րդ հոդվածը և Հայաստանի Հանրապետության էներգետիկայի կարգավորող հանձնաժողովի 2002 թվականի հունվարի 30-ի «Հայաստանի Հանրապետության էներգետիկայի բնագավառում գործունեության լիցենզավորման կարգը հաստատելու մասին» (4 որոշումը՝ Հայաստանի Հանրապետության հանրային ծառայությունները կարգավորող հանձնաժողովը որոշում է.
1. Մերժել «Բուռ Գրուպ» սահմանափակ պատասխանատվությամբ ընկերության կողմից 2013 թվականի օգոստոսի 1-ին ներկայացված՝ Հայաստանի Հանրապետության հանրային ծառայությունները կարգավորող հանձնաժողովի 2005 թվականի օգոստոսի 3-ի «Բուռ Գրուպ» սահմանափակ պատասխանատվությամբ ընկերությանը «Եղվարդ-2» փոքր հիդրոէլեկտրա-կայանի կառուցման լիցենզիա տրամադրելու մասին» №105Ա որոշմամբ տրամադրված №0175 լիցենզիայի գործողության ժամկետը երկարաձգելու վերաբերյալ հայտը՝ չտրամադրելով էլեկտրական էներգիայի (հզորության) արտադրության լիցենզիա: 
2. Հայաստանի Հանրապետության էներգետիկայի կարգավորող հանձնաժողովի 2002 թվականի հունվարի 30-ի «Հայաստանի Հանրապետության էներգետիկայի բնագավառում գործունեության լիցենզավորման կարգը հաստատելու մասին» (4 որոշմամբ հաստատված կարգի 10.1 հավելվածի 3.1 կետի բ) ենթակետի համաձայն, «Բուռ Գրուպ» սահմանափակ պատասխանատվությամբ ընկերությանը սույն որոշումն ուժի մեջ մտնելու պահից երկշաբաթյա ժամկետում քսաներեք միլիոն երկու հարյուր յոթանասունհինգ հազար դրամ գումարը №900005028130 հաշվեհամարով փոխանցել Հայաստանի Հանրապետության պետական բյուջե և փոխանցումը հավաստող փաստաթղթի պատճենը ներկայացնել Հայաստանի Հանրապետության հանրային ծառայությունները կարգավորող հանձնաժողով:
3. «Բուռ Գրուպ» սահմանափակ պատասխանատվությամբ ընկերությանը՝ ընդունել ի գիտություն, որ «Բուռ Գրուպ» սահմանափակ պատասխանատվությամբ ընկերությունն իրավասու է սույն որոշումն ուժի մեջ մտնելու պահից երկամսյա ժամկետում այն բողոքարկել Հայաստանի Հանրապետության վարչական դատարան:

4. Սույն որոշումն ուժի մեջ է մտնում ստորագրման պահից։
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ
 ՀԱՆՁՆԱԺՈՂՈՎԻ ՆԱԽԱԳԱՀ՝ 

Ռ. ՆԱԶԱՐՅԱՆ 

 ք.Երևան
 13 նոյեմբերի 2013թ. 
 ժամը 1600
600.0396.13.11.13

